
Motorwägeler-Lied

Feufhunderttusig Wättertanne
stönd im Schwyzerland.
Feufhunderttusig Schwyzermanne
schützed s'Schwyzerland.
S'mues jede a sym Poschte sy
und fehle törf kein Maa.
Doch wer isch z'vorderscht vorne gsy,
den andere vorah?

(Refrain:)
D'Motorwägeler bruuchts und susch bruuchts e käs Bei,
d'Motorwägeler schützed die ganz Schwyz elei.
D'Motorwägeler, das sind die richtige Lüüt,
d'Motorwägeler fürched kän Tüüfel und nüüt!

Me redt vo alte Heldetate,
Schlachtelärm und Kampf,
me redt vo tapfere Soldate,
Stryt und Pulverdampf.
Doch mir müend bloss a d'Gränze stah,
dänn mir hä gar kä Chrieg.
Mit eus fangt nämli keinen aa,
will eus gar keine mieg.

S'wird vill z'vill gredt vo mänge Manne
mängmal gar nüüt Gschyds.
Drum chunt mer gwöhnli nienen ane
i der schöne Schwyz.
Es bruucht halt Lüüt wo Rasse händ
und Schneid zum öppis tue.
Es bruucht halt Lüüt wo fürschi wänd:
Wer bruucht mer da derzue?

(Refrain)

(Refrain)

